
Агенцијата за заштита на правото на слободен пристап до информациите од јавен карактер согласно член 109 став 5 од Законот за општата управна постапка („Службен весник на Република Македонија“ бр. 124/2015), а врз основа на член 27 и член 34 став (1) од Законот за слободен пристап до информации од јавен карактер („Службен весник на Република Северна Македонија“ бр. 101/2019) и Упатството за спроведување на Законот за слободен пристап до информации од јавен карактер („Службен весник на Република Северна  Македонија“ бр. 60/20), постапувајќи по Жалбата изјавена од С.Д.  од Скопје, поднесена против Решение на Влада на Република Северна Македонија – Генерален секретаријат, по предметот Барање за пристап до информации од јавен карактер, на 04.05.2026 година го донесе следното

Р Е Ш Е Н И Е

1.Жалбата изјавена од С.Д.  од Скопје, поднесена против Решението на Владата на Република Северна Македонија – Генерален секретаријат бр.62-318/2 од 15.01.2026 година, заведена во Агенцијата под бр.08-59 на 21.04.2026 година, по предметот Барање за пристап до информации од јавен карактер, СЕ ОДБИВА како неоснована.
2.СЕ ПОТВРДУВА Решението на Имателот на информација бр.62-318/2 од 15.01.2026 година
О Б Р А З Л О Ж Е Н И Е

С.Д. од Скопје, како што е наведено во Жалбата, на 09.01.2026 година поднел Барање за пристап до информации од јавен карактер до Владата на Република Северна Македонија – Генерален секретаријат, со кое побарал по е-маил да му се достави електронски запис од следнaта информација:   
„Заклучок на Владата донесен на сто деветнаесеттата седница, одржана на 18 ноември 2025 година, по разгледаниот Годишен финансиски извештај за 2024 година, на Здружението за заштита на авторски музички права –ЗАМП“
Постапувајќи по оваа Барање, Имателот на информации во законски предвидениот рок донел Решение бр.62-318/2 од 15.01.2026 година со кое барањето за слободен пристап до информации од јавен карактер се уважува. Во Образложението на решението е наведено: „...Во врска со конкретното прашање, согласно Извадок од Нацрт-записникот на Владата од Сто дваесет и деветтата седница, одржана на 18 ноември 2025 година, истата го разгледала Годишниот финансиски извештај за 2024 година, на Здружението за заштита на авторски музички права – ЗАМП, како материјал за информирање. Наведениот извадок Ви го доставуваме на Ваше запознавање“. 
Незадоволен од наведеното Решение, Барателот на информации поднел Жалба до Агенцијата, заведена под бр.08-59 на 21.04.2026 година. Во Жалбата  е наведено: „...против Решението бр.62-318/2 од 15.01.2026 година на Генералниот секретаријат на Владата на Република Северна Македонија, поради суштинско ускратување на јавна информација ...“.  
Агенцијата за заштита на правото на слободен пристап до информациите од јавен карактер, согласно одредбите од Законот за слободен пристап до информации од јавен карактер, ја разгледа Жалбата изјавена од Барателот на информацијата, истата ја одби како неоснована, а Решението бр.62-318/2 од 15.01.2026 година на Имателот на информации го потврди, поради следното:
По разгледувањето на Барањето, Жалбата, Решението на Имателот на информации и доставените докази од страна на Барателот на информации, Агенцијата констатира дека во конкретниот случај, Имателот на информации постапил по Барањето на Барателот со донесување на Решение со кое му одговорил на Барањето на Барателот.  
Агенцијата му укажува на Барателот на информации дека, согласно член 3 став 1 алинеа 2 од Законот за слободен пристап до информации од јавен карактер  „информација од јавен карактер“ е информација во која било форма што ја создал или со која располага имателот на информацијата согласно со неговите надлежности, поради што Имателот на информации не е должен да создава нова информација за да го задоволи Барателот во однос на неговото поднесено Барање на информации за слободен пристап до информации од јавен карактер.
Во конкретниот случај, Имателот на информации на Барателот му доставил соодветен одговор согласно своите надлежности. 


Согласно погоре наведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.
Ова Решение е конечно во управната постапка и против него нема место за жалба.

ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.

									Директор,
	                                                                                                      Петар Гајдов

